
Mál nr.  246/2015 
M og 

vátryggingafélagið V-1)  v. ábyrgðartryggingar bifreiðarinnar A og 
vátryggingafélagið V-2) vegna ábyrgðartryggingar bifreiðarinnar B. 

 
  

 
 

Árekstur við Linnetstíg í Hafnarfirði 1.6.2015. 
 

Gögn. 
1. Málskot móttekið þ.  24.6.2015 ásamt fylgiskjölum 1-4 
2. Bréf V-1 dags. 7.7.2015. 
3. Bréf V-2 dags.6.7.2015 ásamt fylgiskjölum 1-2.  

 

Málsatvik. 

Bifreiðinni B var lagt í bifreiðastæði við Linnetstíg í Hafnarfirði og ætlaði ökumaður B að bakka 
út úr stæðinu og aka síðan Linnetstíg í norður. A var einnig lagt í bifreiðastæði við Linnetstíg og 
ætlaði að bakka út úr stæðinu og aka Linnetstíg til suðurs.  Ökumenn greinir á um það hvort að A 
hafi verið á ferð þegar áreksturinn varð eða ekki.  Ökumaður A segir að hún hafi verið búin að 
bakka og ætlað að fara að aka áfram þegar B hafi verið bakkað í vinstri hlið A og hafi B verið ekið 
yfir miðlínu vegar og inn á vegarhelming A. Ökumaður B segir að báðar bifreiðarnar hafi verið á 
ferð þegar árekstur varð og hafi hann verið að bakka og kominn yfir miðlínuna með B þar sem 
ekki hafi verið unnt að bakka úr stæðinu án þess að aka bílnum yfir miðlínuna. 

 

Álit. 

Ágreiningur er um það hvort að A hafi verið á ferð eða ekki þegar áreksturinn varð. Hins vegar er 
ágreiningslaust að ökumaður B bakkaði B yfir miðlínu vegar og yfir á vegarhelming A. Að virtum 
gögnum málsins verður því öll sök lögð á ökumann B sem bakkaði yfir miðlínu vegar án þess að 
vita af A og í vinstri hlið A.  

 

Niðurstaða. 

Ökumaður B ber alla sök.  

 
 

Reykjavík 25.8.2015. 
 
 

___________________________ 
Þóra Hallgrímsdóttir lögfr. 

 
 

___________________________   ___________________________ 
         Valgeir Pálsson hrl.   Jón Magnússon hrl.   
 


